
PEWARIS
KE-12 PUSAK
'HANG TUAH

B Penemuan artifak berusia 500 tahun

kukuhkan teori kewujudan laksamana Melaka

Kuala Lumpur

ua bilah keris ber-
D luk tujuh dan sem-
bilan, dua gelang
tangan, sebuah hikayat
Hang Tuah dalam bahasa
jawi kuno, 19 dokumen ras-
mi Empayar Ryukyu ‘Re-
kidai Hoan’, sebuah jajahan
kerajaan China berkaitan
perutusan antara Kerajaan
Kesultanan Melayu Melaka
dan catatan pelukis terke-
nal Leonardo da Vinci ada-
lah antara bukti fizikal me-
ngenai wujudnya Laksa-
mana Hang Tuah.
Malah, seorang lelaki, Is-
mail Mohamed Yaacob, 52,

- yang mendakwa generasi
~ ke-12 keturunan laksama-
_na itu kini masih menyim-

pan sebilah Kkeris tujuh luk

: ‘bernama Pamong Sari dan
‘dua gelang tangan diang-

garkan berusia lebih 500

- tahun manakala sebuah hi-
- Kkayat Hang Tuah dalam ba-

hasa jawi kuno pula sudah
diserahkan kepada Perpus-
takaan Negara Malaysia
(PNM) untuk kajian.
Artifak lama berkenaan
diyakini dapat mengukuh-
kan bukti terkini ditemu-

kan dua penyelidik Univer-
siti Putra Malaysia (UPM)
iaitu Profesor Linguistik
Melayu, Fakulti Bahasa Mo-
den dan Komunikasi Uni-
versiti Putra  Malaysia
(UPM), Prof Emeritus Dr
Hashim Musa dan Pensya-
rah Kanan Jabatan Bahasa

Melayu dari fakulti sama Dr

Rohaidah Kamaruddin da-
lam kajian mereka menge-
nai Hang Tuah.

Dalam Kajian itu, mereka
menemui 19 surat Empayar

Ryukyu ‘Rekidai Hoan’ ber-
kaitan perutusan antara ke-
rajaan Kesultanan Melayu
Melaka dan kerajaan ber-
kenaan berada di bawah ja-
jahan China ketika itu. Tiga

 Sabtu lalu,

surat dalam dokumen ber-
kenaan ditulis sendiri oleh
Hang Tuah.

Sebelum ini, sumber me-
ngenai kewujudan Hang
Tuah bergantung kepada
dua sumber iaitu Hikayat
Hang Tuah dan Sejarah Me-
layu. Penceritaan dalam ke-
dua-dua buku itu dianggap
keterlaluan mengenai keto-
kohan pahlawan Melaka itu
hingga dianggap mitos.

Ismail mendakwa dia me-
warisi keris dan gelang serta
manuskrip yang ditulis Tun
Kulah atau Kola yang juga
sepupu Hang Tuah secara
turun-temurun.

Menurutnya, walaupun
tidak dlpasnfcan tarikhnya,

keris serta gelang
yang didakwa ber-
tatah batu petir itu
dipercayai disimpan
nenek moyangnya se—
belum diwarisinya.

“Mengikut cerita arwah
bapa saya, keris dan gelang
itu dipakai sendiri oleh
Hang Tuah dan kini ada da- -
lam simpanan saya, mana-
kala manuskrip asal Hika-
yat Hang Tuah sudah di-
serah kepada Perpustakaan
Negara Malaysia.

“Saya bersedia bekerja-.
sama dengan pihak berkai-
tan untuk membuat kajian
terperinci terhadap keris
dan gelang ini,” katanya di-
hubungi di Singapura.

Ismail berkata, artifak itu
dijaga dengan rapi olehnya
sebagai bukti penting se-
jarah dan bersyukur kerana
ramai pihak kini mula ber-
minat mengkaji kisah pah-
lawan terbilang itu.

“Saya menggunakan li-
mau nipis untuk ‘meman-
dikan’ keris Pamong Sari ini,
sebelum menyiram dengan
air mawar atau air kelapa,
melumurkan minyak serta
memperasap dengan ke- -
menyan bagi mengelak bi-
lahnya berkarat.

“Upacara ini dibuat sekali
setahun dan Kkeris. dibalut

Kuala Lumpur: Penyelidik' Uni-
versiti-Putra Malaysia (UPM) me-
rancang kajian terperinci terma-
suk melakukan ujian asid deok-
siribonukleik (DNA) waris keluar-
ga Hang Tuah dengan tulang dari
sebuah kubur didakwa milik pah-
lawan itu di Palembang, Indone-
sia.

Profesor Linguistik Melayu, Fa-
kulti Bahasa Moden dan Komu-
nikasi Universiti Putra Malaysia
(UPM) Prof Emeritus Dr Hashim
Musa berkata, kajian saintifik itu
penting. untuk menyokong bukti
bertulis mengenai Hang Tuah se-
perti didakwa seorang lelaki war-
ga Singapura, Ismail Mohamed
Yaacob,50, bahawa dia waris ke-12
waris kKeturunan Hang Tuah.

Katanya, sehubungan itu, hari

ini beliau akan bertemu seorang
pakar DNA dari UPM bagi men-
dapatkan nasihat berhubung ran-
cangan penyelidikan itu.

“Saya akan mendapatkan pan-
dangan dan nasihat pakar terbabit
sama ada rancangan melakukan
ujian DNA itu ada prospek atau
hanya membazirkan masa dan
kos.

“Jika ujian itu dilakukan, im-
plikasinya amat besar khususnya
dalam membuktikan kisah Hang
Tuah bukan mitos dan keturunan
ada hingga kini,” katanya.

Katanya, sehingga kini belum
ada kajian terperinci mengenai Sa-
lasilah Hang Tuah dan hanya ber-
dasarkan bukti lisan termasuk ku-
bur yang didakwa itu.

“Bukti yang ada setakat ini ter—

Uji DNA waris pahlawan Melaka

masuk kemungkinan riwayat
Hang Tuah berakhir di Palembang
pada usia 80 tahun hanya bukti
lisan sahaja dan bukan dokumen.
Ini menyukarkan pengkaji untuk
membuat Kajian terperinci. Apa-
pun saya berpendapat mesti ada
waris keturunan Hang Tuah,” ka-
tanya. :

Dalam pada 1tu katanya, ketika
ini dua penyelidik UPM giat me-
lakukan proses transliterasi ma-
nuskrip asal Hikayat Hang Tuah
dalam bahasa jawi kuno ke bahasa
Melayu untuk mengetahui isi kan-
dungannya. :

Katanya, proses itu memakan
masa bagi menentukan episod sa-
ma ada ia ditulis ketika zaman
Kesultanan Melaka atau selepas-
nya.

~ dengan kain kuning dan di-
simpan di tempat tinggi. Ge-
langitujuga dibersih dengan
air mawar atau air kelapa
sebelum disapu minyak dan
diperasap,” katanya.

Sementara itu, katanya,
terdapat kira-kira 300 ke-
turunan pahlawan Melayu
itu di Malaysia serta Singa-
pura dan mereka akan ber-
jumpa setiap tahun untuk
mengeratkan hubungan.

“Waris keturunan Hang
Tuah ada yang menetap di
Ampang, Sabah dan Serem-
ban 2 serta di Bukit Beruang
dan Duyong, Melaka. Di Si-
ngapura saja ada hampir 100
orang dan setiap tahun kami
berkumpul dalam majlis

Hari Raya yang dianjurkan

‘oleh sepupu saya di Duyong,
Melaka selain menerusi ak-
tiviti Persatuan Sejarah Dan
Warisan Melayu Duyong
(PESAWAD),” katanya.

Ismail berkata, bapanya

Mohamed Yaacob Abdollah

(gelaran Kedut Dollah) di-

FOTO: MOHD YUSNE ARIFFIN

ahirkan pada 1916 di Kam-
pung Duyong, Melaka dan
berketurunan Bugis dari Pa-
rit Bakar, Muar, Johor di se-
belah nenek sementara di
pihak datuk pula mempu-
nyai darah Melayu Bentan
dari Hang Tuah.

Katanya, Hang Tuah ber-
kahwin dengan anak Tun
Perak iaitu Tun Sandari dan
Tun Rana (anak Tun Ham-
zah) serta memiliki lima
anak iaitu Tun Sabariah, Tun
Mas Jiwa (berkahwin de-
ngan Laksamana Hang Na-
dim, anak Hang Jebat), Tum
Ahmad (Datuk Sang Guna),
Tun Biajid dan Tun Sirah.

Tun Biajid kemudian ber-
kahwin dengan Tun Iram
Sandari dan melahirkan Tun
Aman dan berterusan ke-
pada beberapa generasi iaitu
Tun Putih I, Tun Ahmad, Tun
Abdul Rahim, Tun Hussien,
Mohamed Yusuf, Abdullah
dan Mohamed Yaacob.

“Jika dikira dari Hang
Tuah, sehingga kini ada 15
generasi keturunannya,”
katanya.

